
LIMYÈ, KAMERA, AKSYON! GOUVÈNÈ CUOMO ANONSE NEW YORK AP PWOCHE YON ANE REKÒ POU 

PWODIKSYON TELEVIZYON 

 

Eta a sou wout pou l bat yon rekò pou kantite emisyon pilòt televizyon ki tounen nan New York 

 

Pwodiktè televizyon di pwogram kredi enpo sou fim sinema elaji a ap fè sektè a kouri vini nan Empire 

State la 

 

Gouvènè Andrew M. Cuomo te anonse jodi a New York ap pwoche yon ane rekò pou pwodiksyon 

televizyon nan eta a, ak konpayi pwodiksyon televizyon k ap repete ak yon sèl vwa “Mwen Renmen New 

York”! Depi CBS pase nan  Home Box Office rive nan NBCUniversal, gen plis pwodiktè televizyon k ap 

chwazi New York kòm kote pou ouvri biznis yo.  

 

Pou sezon sa deja, chif eta a montre te deja genyen 19 emisyon pilòt ak senk pwogram ki te ale dwat 

nan seri. Pa piti pase de emisyon pilòt adisyonèl te kominike entansyon yo pou filme nan New York – sa 

ki mete eta a sou wout pou kase rekò pou kantite emisyon pilòt televizyon ki chwazi Empire State nan 

yon sèl ane. Rekò aktyèl la, dapre chif eta a, se 20 emisyon pilòt (ki tounen pandan sezon otòn 2010 rive 

sezon prentan 2011.) 

 

“Kounye a New York se bon kote pou sektè fim ak televizyon an ale,” te deklare Gouvènè Cuomo. “Nou 

genyen resous yo, mendèv ki gen talan ak kote pou ofri sektè a opòtinite yo pap jwenn lòt kote. 

Pwogram fim ak televizyon nou an ki fèk elaji ak amelyore pral sèlman kontinye stimile sektè touris, atire 

plis envestisman nan New York epi kreye plis djòb pou Nouyòkè.” 

 

Pwogram kredi enpo pou fim ak televizyon popilè nan eta a te kòmanse nan lane 2004. Depi lè Gouvènè 

Cuomo te rive nan pòs li, pwogram lan de lanse – kote li te fè eksperyans yon ogmantasyon nan demann 

pou pwogram lan. Yo estime 349 pwojè ki te filme oubyen aplike pou pwogram lan sou administrasyon 

Cuomo an pral bay plis pase $5,5 milya nan depans dirèk nan New York. Anplis, pwogram fèk elaji ak 

amelyore a bay nouvo ensitasyon pou atire out-of-state talk ak pwogram varyete nan Empire State la. 

Pou kalifye, pwogram sa yo dwe te filme omwen senk sezon nan yon lòt eta. Genyen tou nouvo 

ensitasyon pou bay pwodiksyon boustè nan upstate New York.  

Direktè Egzekitif CBS Leslie Moonves te di konsa sou lidèship Gouvènè Cuomo, Empire State te vini 

ekstrèman agreyab lè se zafè pwodiksyon televizyon ak fim. “Ak elajisman pwogram ensitasyon fim lan, 

Gouvènè Cuomo ak Lejislati a te ogmante opòtinite pou djòb bon jan kalite ak byen peye nan Eta New 

York. San lejislasyon sa, emisyon CBS ki gen gwo siksè tankou ‘Blue Bloods,’ ‘The Good Wife’ ak 

‘Elementary’ te ka gen chans pou yo te pwodi lòt kote. Anplis, nou kapab kontinye envesti nan nouvo 

pwogramasyon, san bliye de emisyon pilòt kap filme aktyèlman nan New York, ak plis posiblite nan 

travay yo. Tout pwodiksyon sa yo, ak djòb ak avantaj ekonomik li kreye yofèt grasa vizyon Gouvènè a ak 

Lejislati a,” li te deklare. 

 

“Kote eksepsyonèl nan New York, enstalasyon pwodiksyon ak talan li yo fè li se yon opsyon kreyatif 

eksraòdinè pou tounaj emisyon pilòt, epitou ensitasyon sa yo ede li vin yon opsyon biznis pi atiran tou. 

Se poutèt sa nou tounen emisyon pilòt pou ABC ak ABC Family nan Empire State la ane sa, epi antisipe 

tounaj plis ankò alavni,” te deklare Anne Sweeney, Koprezidan, Disney Media Networks & Prezidan, 

Disney-ABC Television Group. 

 

Chif enpresyonan eta a vini apre plizyè gwo anons, tankou “Tonight Show” NBC a kap kite Burbank, Ca. 

pou vini nan Rockefeller Center nan mwa fevriye pwochen ak seri pi popilè NBC a “America’s Got Talent” 

kap kite kote li ye aktyèlman nan New Jersey Performing Arts Center nan Newark, New Jersey pou l vini 

nan Radio City Music Hall. Yo estime demenajman emisyon an nan New York pral kreye plis pase 500 

djòb epi l ap bay plis pase $100 milyon dola nan aktivite ekonomik chak sezon. 

 

“New York ofri tradisyonèlman yon gam dekò kòm fon pou tounen show televisyon varye nou yo, 

kèlkeswa se lari mal frekante nan ‘Law & Order’ oubyen bèl katye teyat pou ‘Smash’ obyen pwòp 

Rockefeller Center nou an pou ‘30 Rock,’” te deklare Bob Greenblatt, Prezidan, NBC Entertainment. 

“Pwogram ensitatif enpo eta a te fè pwodiksyon show sa yo ak lòt – tankou ‘America’s Got Talent’ ak 

show kap pral soti yo ‘The Tonight Show with Jimmy Fallon’ ak ‘The Michael J.  Fox Show’ –  vin pi 

reyalizab antanke yon modèl pou atire moun ki gen talan devan oubyen dèyè kamera eki prefere travay 

nan New York.” 

 

Tony Argento ki nan Broadway Stages te rele li “yon efè domino - kenkayri familyal la, boutik kafe nan 

kwen an - tout kominote a pwospere, pa sèlman sektè film lan.” 

 

John Ford ki nan International Alliance of Theatrical Stage Employees (IATSE) te pataje santiman sa a. 

“Pwogram ensantif kredi enpo pou Fim ak Televizyon  Empire State la se motè santral pwodiksyon nan 

Eta New York,” li te deklare. 

 

Tommy O’Donnell ki nan Theatrical Teamsters Local 817 te di konsa, “Avantaj pou Theatrical Teamsters 

Local 817 se pa sèlman plizyè santèn manm li yo li mete nan travay, men se pèspektiv travay pèmanan 

pandan ane kap vini yo paske emisyon pilòt sa yo se grenn semans pou sipote seri televzyon Teamsters 

yo dwe yon gwo mèsi pou Eta New York pou kontinyasyon alontèm Kredi Enpo pou Fim lan. Nan monn 

avantaj enteresan sa yo, nan peyi kòm nan lòt eta, li inifòmize règ jwèt yo epi te founi stabilite pou New 

York te ka rantre nan yon laj dò pwodiksyon televizyon.” 

Direktè Egzekitif Home Box Office, Richard Plepler te dakò. “Pou HBO, New York se yon sant pwodiksyon 

vital pou anpil nan pwojè nou yo tankou  ‘Girls’ ak ‘Boardwalk Empire,’” te deklare Plepler. 

“Apwobasyon ensitasyon sa, mete ak moun ki gen plis talan yo, ak meyè sèn ak enfrastrikti pa bò isit yo, 

pral fè New York tounen yon kote atiran pou travay pandan ane k ap vini yo.” 

